
GOUVÈNÈ CUOMO ANONSE YON FINANSMAN $3.6 MILYON POU FON CFA KI PRALE NAN SANT 

DISTRIBISYON MANJE  

 

Nouvo enstalasyon pral ogmante jwenn pwodi lokal bon kalite epi kreye 150 dyòb 

 

Jodi a, Gouvènè Andrew M. Cuomo anonse gen $3.6 milyon kap soti nan finansman Leta Nouyòk la, ki 

limenm jwenn li grasa CFA (Consolidated Funding Application) eki pral itilize pou kreye sant distribisyon 

manje atravè Leta Nouyòk la. Kat nouvo enstalasyon pral finanse nan zòn Santral Eta Nouyòk la, nan 

Finger Lakes, Hudson Valley epi North Country, anplis yon pwojè santral distribisyon manje nan Long 

Island, sakap kreye plis pase 150 dyòb nan rejyon sa yo epi ogmante posiblite jwenn pwodi lokal bon 

kalite pou konsomatè Nouyòk yo.   

 

“Kat nouvo sant distribisyon manje sa yo se yon envestisman enpòtan nan sektè agrikòl ak ekonomi Eta 

nou an,” Gouvènè Cuomo te di. “Apa 150 dyòb ki pral kreye atravè nouvo pwojè sa yo, santral yo pral 

reprezante resous esansyèl pou kiltivatè lokal yo nan bay sèvis tankou make, trete epi stoke. Sitou, yo 

pral ede distribye pwodi, saki pral agrandi mache pou kiltivatè Nouyòk anmenmtan lap fasilite jwenn 

manje bon kalite, ki fre epi ki pwodi nan rejyon an pou fanmi nou – se yon vre viktwa tout jan w gade l 

pou Eta a.” 

 

Komisè Agrikilti pou Eta a, Darrel J. Aubertine di, “Lè moun Nouyòk achte pwodi lokal, yo pouse ekonomi 

lokal yo epi yo ede bay dyòb pou vwazen yo. Santral manje bay sèvis valab nan pèmèt mennen pwodi 

lokal nan mache yo kidonk mwen remèsye Gouvènè Cuomo dèske l li rann fon enpòtan sa yo disponib.”  

 

Prezidan Empire State Development la, Direktè Egzekitif Jeneral, Komisè Kenneth Adams di konsa, 

“Anons jodi a se yon nouvèl nou akeyi ak kè kontan. Santral manje yo ede mennen pwodi lokal yo nan 

mache yo, yo fasilite kwasans epi bay kominote yo plis fòs.”  

Komisè/Direktè Jeneral Egzekitif New York State Homes and Community Renewal (HCR), Darryl C. 

Towns, di konsa, “Izin manje rejyonal tankou Growing Upstate Food Hub ap bay kominote kiltivatè Leta 

Nouyòk la plis jarèt. Pwogram Rafrechisman Zòn Riral yo HCR la (RARP) fyè pou l ede kiltivatè yo nan 

tradisyon pwodi manje kalite siperyè ki fèt sou tè yo depi dig dantan. Isit nan Sant Eta Nouyòk la, 

santralizasyon sant sa yo pral ede ti fèm yo ak fèm mwayèn yo fè pi bon konpetisyon paske yap pèmèt 

bese pri tretman ak distribisyon pwodi yo anvan yo rive sou mache a. Konsèy Devlopman Ekonomik  

Rejyonal Gouvènè a kontinye rekonèt jan travay latè gen yon enpòtans kritik pou ekonomi rejyonal kap 

devlope yo ak pou reyabilitasyon global ekonomi Nouyòk la.”  

Envestisman sa yo make yon lòt pa nan pwogram “Travay la tè nan Nouyòk” Gouvènè a, yon strateji 

global pou pèmèt envestisman maksimòm nan sektè agrikòl ekonomi Nouyòk la. Li gen ladann pwogram 

pou devlope sistèm rejyonal manje ki soti nan jaden nan Nouyòk la, ogmante mwayen pou jwenn kredi 

pou biznis travay latè a, agrandi kapasite pou trete manje yo, epi kapitalize sou teknoloji ki fenk ap parèt 

yo pou bese pri enèji.   

 

Kat nouvo enstalasyon pral finanse nan zòn Santral Nouyòk la, Finger Lakes, Hudson valley ak North 

Country. Enstalasyon sa yo vin konplete yon pwojè santral manje ki te la anvan nan Long Island. Plis pase 

150 dyòb pral kreye nan diferan rejyon yo.   

 

Santral Manje nan Growing Upstate, nan Sant Eta Nouyòk la 

Plis pase $1.5 milyon dola finansman CFA pral jwenn Growing Upstate Food Hub ki chita nan Canastota, 

nan Madison County. Se 6 kiltivatè ki pwopriyetè de biznis tretman pwodiksyon agrikòl ki fòme l, 

enstalasyon an ap bati nan yon zòn santral nan yon espas ki bay aksè sou otowout la. Lap fasilite 

rasanblaj, stokaj, ak distribisyon pwodi agrikòl ki gen yon valè ajoute ladan yo epi lap kreye omwen 30 

nouvo dyòb foultaym yon fwa li ouvè nan mwa novanm 2013. Antou, lè w konte ni fèm ki egziste yo ak 

fèm yon konte kreye anplis yo, apeprè 196 fèm zòn Sant Eta Nouyòk la ap bay pwodi agrikòl ki pou trete 

nan santral la. Pwodi yo gen ladan yo oublon/ble, bwokoli, vyann bèf, lèt, vyann kochon ak pwa.  

 

Santral Manje Finger Lakes 

Yon finansman $450.000 ki soti nan fon CFA yo pral nan Santral Manje Finger Lakes la, ki pral yon 

enstalasyon 25,200 pye kare kap bati nan vilaj Groton an. Nan kontra lap fè ak yon pakèt kiltivatè piti 

kou mwayèn, Santral Manje Finger Lakes la pral kapte yon gwo varyete pwodi agrikòl ki fèt lokalman kap 

gen ladan yo pwodi ki soti anba tè, zèb ak lòt legim fre. Biznis lan ap ajoute valè nan pwodi lokal sa yo 

nan anbalaj, mete etikèt epi tretman tankou friz-rapid avan yo rive vann atravè kanal komèsyal ki byen 

chita. Lap kolabore ak kiltivatè ak pwodiktè lokal yo nan bay sèvis ak mache ki pi laj pou pwodi yo. 

Agrandisman sa ap ogmante distribisyon nan mache tankou Wegmans, Tops, Price Chopper, SYSCO, 

Regional Access ak Cortland Produce. Pwojè a ap kreye 15 nouvo dyòb nan sant anbalaj la, epi 65 dyòb 

asezon nan fèm lokal yo. Lap mete plis pase 300 ak (100 kawo) tè agrikòl anplis nan pwodiksyon agrikòl 

epi reyalize plis pase $2,3 milyon vant pa ane sou twazyèm lane a. Enstalasyon an ta dwe ekipe epi ap 

fonksyone konplètman vè 31 desanm 2013.  

 

Santral Manje Hudson Valley 

Plis pase $826.000 finansman fon CFA prale nan Santral Manje Hudson Valley a ki pral chita nan 

Kingston. Pwojè sa pral agrandi enfrastrikti 2 konpayi fabrikasyon ak distribisyon manje kap byen mache 

epi kap bay fèm Eta Nouyòk sèvis, se: Farm to Table Co-Packers ak Hudson Valley Harvest. Avèk ekipman 

fabrikasyon anplis, stokaj nan frijidè ak frizè, kamyon ak depo distribisyon, 2 biznis sa yo ap vin gen pi 

gwo kapasite pou fè fas ak demann pou manje lokal ki soti nan kliyan Nouyòk Siti (NYC) ak atravè tout 

Nòdès la. Finansman sa pral bay yon envestisman total ki plis pase $1,8 milyon jarèt, sak pral lakòz 15 

nouvo dyòb, ak 12 dyòb konstriksyon nan Kingston ak 6 dyòb andeyò Kingston. Santral Manje Hudson 

Valley a travay ak plis pase 60 Fèm Eta Nouyòk nan 19 konte, sakifè l travay plis pase 7.500 ak (apeprè 

2.500 kawo tè). Pwodi ki soti nan santral manje sa gen ladann legim, berries, fri, vyann bèf, vyann 

kochon, poul, vyann mouton, ti mouton, vyann kabrit, myèl, siwo erab, gren, pwa, sid ak ze.  

 

Food Hub North Country 

$350.000 nan fon CFA prale nan Santral Manje North Country an. Konpayi ki rele United Helpers 

Management lan pral tabli yon santral manje ak yon rezo nan Canton. 

 

Agriculture Enterprise Park Capital, Long Island 

Se $500.000 nan fon CFA ki prale nan pwojè sa. Agriculture Enterprise Park ap opere yon izin nan 

Riverhead, Suffolk County. Nouvo enstalasyon sa se yon aranjman prive/piblik ak yon pakèt patnè ki 

resevwa yon don $500.000 nan men Konsèy Devlopman Ekonomik Rejyonal Long Island lan nan lane 

2012. Bilding nan achte, yap fè anpil gwo reparasyon ak amenajman ladann. Yap mete yon enfrastrikti 

anplas pou kòmanse trete rekòt yo epi pèmèt kiltivatè rive sou mache andeyò Suffolk County gras ak 

distribisyon yon gwo varyete pwodi Long Island.  

 

Nouyòk se dezyèm pwodiktè chou, pòm ak siwo erab nan peyi a, li twazyèm nan pwodiksyon diven ak ji 

rezen ak fouraj mayi, li katriyèm nan pwodiksyon lèt; senkyèm nan pwodiksyon legim fre. Gouvènè 

Cuomo konsantre sou devlope endistri agrikòl Nouyòk ak amelyore opòtinite pou maketing, fabrikasyon 

manje, fabrikasyon diven, byè, distilri, ogmantasyon fèm pwodiksyon lèt ak pwodi ki fèt ak lèt.   

